
داوا دەكرێ كچانی قوتابی دروشمی 
)نا بۆ بەفیڕۆدانی كات، بەڵێ بۆ 

ئایندەیەكی گەش( هەڵبگرن

هەموو ســاڵێك لە وەرزی هاویندا دەرگەی قوتابخانە و زانكۆكان لە هەرێمی كوردســتان 
دادەخرێن و پشــووی خوێندن دەست پێ دەكات. مامۆستایان و دایك و باوكی قوتابیانیش 
بــەردەوام ئامۆژگارییان دەكەن كە لە كاتی پشــووی هاوینەدا كاتەكانیان بەفیڕۆ نەدەن و 
بۆ پێگەیاندنی زیاتری خۆیان ســوودی تەواوی لێ وەربگرن. ئەو مامۆســتایەكی زانكۆش 
پێشــنیار دەكات قوتابیان دروشــمی )نا بۆ بەفیڕۆدانی كات. بەڵــێ بۆ ئایندەیەكی گەش( 
هەڵبگــرن. ئەگەرچی لە پشــووی هاویندا قوتابیانی كــچ و كوڕ وەك یەك و بۆ ماوەیەكی 
كاتــی لە خوێندن دادەبڕین، بەڵام هەركامیان بەتایبەتمەندیی خۆیانەوە پشــووی هاوێنە 
بــەڕێ دەكەن. بەشــداربووانی ئەم راپۆرتەی گــوڵان، وەڵامی ئەو پرســیارە دەدەنەوە كە 
چــۆن دەكــرێ كچانی قوتابی لە پشــووی هاویندا ســوود لە پشــووەكەیان وەربگرن و بە 

وەبەرهێنانی تواناكانیان سوود بە خۆیان و كۆمەڵگەكەیان بگەیەنێن؟ 

گوڵان: كۆمەڵایەتی

ــەڵاحەدین  ــۆی سـ ــتای زانكـ ــەت مامۆسـ ــە تەڵعـ د. نادیـ
ـــەو پرســـیارەدا كـــە چـــۆن  ـــە وەڵامـــی ئ ـــاداب، ل ـــژی ئ - كۆلێ
دەكـــرێ كچانـــی قوتابـــی لـــە پشـــووی هاوینـــدا ســـوود لـــە 
ـــە وەبەرهێنانـــی تواناكانیـــان ســـوود  پشـــووەكەیان وەربگـــرن و ب
بـــە خۆیـــان و كۆمەڵگەكەیـــان بگەیەنێـــن؟ دەڵێـــت: »ئێمـــە 
هەموومـــان دەزانیـــن كـــە كات لـــە وەرزی هاوینـــدا درێژتـــر 
ـــە یەكـــەم  ـــە، بۆی ـــەو وەرزەدای دەبێـــت و پشـــووی قوتابیانیـــش ل
پرســـیار كـــە رووبـــەڕووی كچـــە گوڵـــە جوانەكانمـــان دەبێتـــەوە، 
ئەوەیـــە كـــە ئایـــا چـــۆن كاتـــی خۆیـــان بەســـەر بـــەرن و بـــە 
چـــی ســـەرقاڵ بـــن لـــەم وەرزەدا، بەتایبەتـــی لـــەو ماوەیـــەدا 
كـــە دەرگای قوتابخانـــە و زانكـــۆكان دادەخرێـــن. بـــۆ ئـــەوەی 
ـــان و دڵەڕاوكـــێ  ـــە ژاوەژاوی ژی ـــە جوانەكانمـــان ل كچـــە گوڵ
پێموایـــە  بكەونـــەوە،  دوور  نامەعقوولانـــە  بیركردنـــەوەی  و 
ــاڵێك دوای  ــوو سـ ــزەكان هەمـ ــتا بەڕێـ ــتە مامۆسـ زۆر پێویسـ
تەواوبوونـــی خوێنـــدن لـــە وەرزی زســـتاندا ئامۆژگارییـــان 
ــن  ــووی هاویـ ــی پشـ ــە كاتـ ــەواو لـ ــوودێكی تـ ــە سـ ــەن كـ بكـ
ــۆم  ــتای زانكـ ــەوەی مامۆسـ ــی ئـ ــە پێـ ــش بـ ــرن، منیـ وەربگـ
ئـــەوەی كچـــە  بـــۆ  كـــردووە،  ئـــەو كارم  ســـاڵێك  هەمـــوو 
ئازیزەكانمـــان لـــە هاوینـــدا كاتـــی خۆیـــان بەفیـــڕۆ نـــەدەن و 
بـــە پلانێكـــی داڕێـــژدراو بیركردنەوەیەكـــی ژیرانـــە و عاقڵانـــە 
لـــە  تـــەواو  ســـوودی  بتوانـــن  دیاركـــراو  سیســـتەمێكی  و 
كاتەكانـــی ئـــەم وەرزە وەربگـــرن. بـــۆ نموونـــە بەشـــداریكردنیان 
لـــە خولـــی فێربوونـــی زمانـــی ئینگلیـــزی و كۆمپیوتـــەر 
و بەرنامـــە جۆراوجۆرەكانـــی و بەشـــداریكردن لـــە خولـــی 
فێربوونـــی دروومانـــی جلوبـــەرگ و ئارایشـــتگە و ســـەرەڕای 
بەشـــداری لـــە هۆڵەكانـــی وەرزش بـــۆ ئـــەوەی ئـــاگاداری 
تەندروســـتیی خۆیـــان بـــن. هەروەهـــا زۆر گرینگـــە كچـــە 
گوڵـــە جوانەكانمـــان بـــە دۆزینـــەوەی پەیوەندیـــی نێـــوان كات و 
ـــی  ـــی تواناكان ـــی حـــەز و ئاواتەكانیـــان و وەبەرهێنان بەدیهێنان
ـــت  ـــە دەبێ ـــن، بۆی ـــنا بكەی ـــی كات ئاش ـــان و بەفێڕۆنەدان خۆی
هەمـــوو مرۆڤێـــك بـــۆ ســـەركەوتن لـــە گشـــت قۆناغەكانـــی 
ژیـــان هەڵگـــری دروشـــمی )نـــا بـــۆ بەفیڕۆدانـــی كات. 

ــان  ــی كچـ ــت، بەتایبەتـ ــەش( بێـ ــی گـ ــۆ ئایندەیەكـ ــێ بـ بەڵـ
ــی  ــوڕان ئایندەیەكـ ــانی كـ ــە شـ ــان بـ ــن شـ ــەوەی بتوانـ ــۆ ئـ بـ

گەشـــیان هەبێـــت.
شـــێرزاد محەمـــەد پیرمووســـا، ســـەرۆكی )رێكخـــراوی 
چەســـپاندنی  بـــۆ  كار  رێكخراوەكـــەی  كـــە  ئەلەند(ــــە 
بـــۆ  گـــەش  داهاتوویەكـــی  دەســـتەبەری  و  دیموكراســـی 
گەنجـــان دەكات، لـــە وەڵامـــی پرســـیاری راپۆرتەكەشـــدا 
ـــەر تەمشـــای  ـــە گ ـــت: »ئێم ـــۆی دەردەبڕێ بەمجـــۆرە رای خ
دۆخـــی كچـــان بكەیـــن، دەبینیـــن رێژەكـــی زوری ئەوانـــەی 
ســـەیری  ئەگـــەر  كچـــن.  هێشـــتووە،  بەجـــێ  خوێندنیـــان 
ـــانی  ـــە ئاس ـــن ب ـــە دەتوانی ـــن، ك ـــش بكەی ـــژەی نەخوێندەواری رێ
پۆلینیـــان بكەیـــن، دەبینیـــن دیســـان رێـــژەی هـــەرە زۆری 
ـــراون  ـــەش ك ـــدن بێب ـــە خوێن ـــیان ل ـــەوە زۆربەش ـــن. بەداخ ئافرەت
و ئـــەوەش بـــە خواســـتی خۆیـــان نەبـــووە، هەندێكیشـــیان 
ـــەڵام  ـــدن، ب ـــۆ خوێن ـــە ب ـــان گونجـــاو نیی ـــە تەمەنی ـــە ك رایانوای
پـــەروەردە و رێكخراوەكانـــی  دەبێـــت حكومـــەت وەزارەتـــی 
كار  هەموویـــان  نێودەوڵەتـــی  رێكخراوەكانـــی  و   NGO
بكـــەن بـــۆ نەهێشـــتنی نەخوێنـــدەواری، بەتایبەتـــی لەنێـــو 
گەنجانـــی كـــچ بـــۆ ئـــەوەی بتوانـــن لایەنـــی زانســـتی و 
ـــز بكـــەن و دواڕۆژێكـــی  ـــان بەهێ ـــی و مەعریفـــی خۆی دەروون
ـــارە  ـــەش، دی ـــە پشـــووی هاوین ـــەبارەت ب ـــت. س ـــیان هەبێ گەش
ــۆی  ــارەزووی خـ ــەون و ئـ ــەك خـ ــەر قوتابییـ ــن هـ وەك دەبینیـ
ـــەر، وەرزش، خولـــی فێربوونـــی كاری  ـــواری هون ـــە ب ـــە، ل هەی
ئارایشـــتگە، یـــان خولـــی زمانـــی ئینگلیـــزی و عەرەبـــی و 
كۆمپیوتـــەر و .. هتـــد، بۆیـــە پێویســـتە حكومـــەت و ئێمـــەش 
وەك رێكخـــراو و ســـەنتەرەكان هەمـــوو پێكـــەوە هـــەوڵ بدەیـــن، 
ــۆ  ــان بـ ــول و راهێنانیـ ــەوە و خـ ــەرز بكەینـ ــان بـ ــای كچـ توانـ
بكەینـــەوە و چالاكـــی جوراوجوریـــان بـــۆ ئەنجـــام بدەیـــن، 
هەروەهـــا پێویســـتە گەشـــتی زانســـتی و گەشـــتی ناســـینی 
دامـــەزراوەكان و ناوچەكانیـــان بـــۆ دابیـــن بكەیـــن، هەتـــا 
بزانـــن حكومـــەت و پەرلەمـــان و دامەزراوەكانـــی حكوومـــی 
وەك زانكـــۆ و پەیمانگـــەكان و دەزگای ژینگـــە و دامـــەزراوە 

پێویستە كچە ئازیزەكانمان لە 
هاویندا كاتی خۆیان بەفیڕۆ 

نەدەن و بە پلانێكی داڕێژدراو 
بیركردنەوەیەكی ژیرانە و 

عاقڵانە و سیستەمێكی دیاركراو 
بتوانن سوودی تەواو لە 

كاتەكانی ئەم وەرزە وەربگرن

قوتابیان بەگشتی و كچان 
بەتایبەتی دەبێت ئاسانكارییان 
بۆ بكرێت بۆ ئەوەی لە پشووی 

هاوین سوود لەو ناوەندانە هەر 
ناوەندێكی فێركاری و مەشق و 

راهێنان وەربگرن

تا ئێستاش جیاوازی لە نێوان 
كچان و كوڕاندا دەكرێ و پیاوان 
هەر بە پلە یەك و ئافرەتان بە 
پلە دوو دادەنرێن، پێویستە ئەو 

قۆناغە تێپەڕێنین

ناحكوومییـــەكان چیـــن و ئەركیـــان چییـــە و مافـــی مـــرۆڤ 
ــك  ــدەر و یارمەتیدەرێـ ــە هانـ ــە دەبێتـ ــەو چالاكییانـ ــە. ئـ چییـ
بـــو قوتابـــی هەتـــا ببێتـــە كەســـێكی خـــاوەن زانســـت، دەبێـــت 
كچـــان بـــە زانســـتە مرۆییـــەكان و گەشـــەپێدانی مرۆیـــی و 
كاركردنـــی خۆبەخشـــانە و بەتایبەتـــی رێـــكاری دروســـتكردنی 

ــن.« ــنا بكرێـ ــا ئاشـ ــز و بەتوانـ ــایەتیی بەهێـ كەسـ
فرمێســـك مســـتەفا، وەك كەســـایەتییەكی ئەكادیمـــی و 
ــتی  ــت: »زانسـ ــرس دەڵێـ ــان پـ ــە هەمـ ــەبارەت بـ ــانۆكار سـ شـ
پەروەردەیـــی و بەخێوكـــردن و فێركـــردن و پێگەیانـــدن لـــە 
خێزانـــەوە دەســـت پـــێ دەكات، ئینجـــا ئەركـــی بەشـــەكەی 
دیكـــەی ئـــەم چەمكـــە دەكەوێتـــە ئەســـتۆی دامـــودەزگا 
و  خوێنـــدن  قۆناغەكانـــی  بەهەمـــوو  پەروەردەییـــەكان 
لەســـەر  رەنگدانـــەوەی  كۆتاییـــدا  لـــە  كـــە  فێركردنـــەوە، 
كۆمەڵگـــە دەبێـــت، هەروەهـــا هـــەر كۆمەڵگەیـــەك كچـــی 
ــە  ــن بهێنێتـ ــات و وەبەرهێـ ــاوەن داهـ ــەربەخۆ و خـ ــازاد و سـ ئـ
بەرهـــەم، داهاتـــووی ئـــەو كۆمەڵگەیـــە بـــەرەو ئاســـتێكی 
بـــەرزی یەكســـانیخوازی و شارســـتانی دەچێـــت.« جەختـــی 
ــدا  ــان تێیـ ــەو كۆمەڵگەیانـــەی كچـ ــە »ئـ ــردەوە كـ ــەوەش كـ لـ
مرۆڤێكـــی  وەك  و  مافـــن  بـــێ  و  كۆیلـــە  ژێردەســـتەو 
لاواز دەهێندرێنـــە بەرهـــەم، كۆمەڵگەیەكـــی شـــەڕانگێز و 

دەخوڵقێـــت.« لـــێ  نادادپـــەروەری 
دەكاتـــەوە »كـــچ  لـــەوە  جەخـــت  فرمێســـك مســـتەفا   
بـــەو خەســـڵەتە خۆڕســـك و سرووشـــتییەی خۆیـــەوە، كـــە 
میهرەبانـــە و كابانـــی ماڵـــە و دایكـــە و ئەركـــی بەخێوكـــردن و 
پـــەروەردە دەچێتـــە سەرشـــانی، ئـــەو توانایـــەی هەیـــە كـــە ئـــەو 
ــدا  ــدا كـــە خـــۆی تێیـ ــتییانەی لـــە كارێكـ ــڵەتە سرووشـ خەسـ
بەهرەمەنـــدە بـــە ســـەركەوتوویی ئەنجـــام بـــدات.« گوتیشـــی: 
»كچـــان بـــۆ ئـــەوەی سەرپەرشـــتێكی نموونەیـــی بـــن بـــۆ 
پـــەروەردەی خێـــزان و لـــە داهاتـــوودا دایكێكـــی بـــاش بـــن 
بـــۆ منداڵەكانیـــان، هەمیشـــە پێویســـتیان بـــە فێربوونـــە، بۆیـــە 
لـــەو چوارچێـــوە و ژینگەیـــەی كـــە تێیـــدا دەژیـــن، بـــەردەوام 
هەوڵـــی فێربـــوون دەدەن، ئـــەو پرۆســـەی خواســـتە بـــۆ فێربـــوون 
ـــش  ـــەوەش بەردەوامـــە، گومانی ـــی ماڵ ـــە لای ژنان ـــەت ل تەنان
ـــە قۆناغـــی  ـــچ ل ـــوون لای ك ـــە رادەی فێرب ـــاوە ك ـــەوەدا نەم ل
ــرە لـــە كـــوڕ، بـــەڵام زۆربـــەی  ــر و پتەوتـ ــدا خێراتـ نەوجەوانیـ
خێزانـــەكان ئـــەو توانایانـــە ســـنووردار دەكـــەن و كۆمەڵگـــەش 
ئـــەو لووتبەرزییـــەی داوەتـــە نێرینـــە كـــە بـــەردەوام رێگـــری بـــۆ 
ـــە پشـــووی هاوینـــەی  دروســـت بـــكات. بۆیـــە زۆر پێویســـتە ل
بـــۆ  بكرێـــت  هەمەلایـــەن  كاری  زانكـــۆكان  و  قوتابخانـــە 
ئـــەوەی تواناكانـــی كچـــان گەشـــە بـــكات بـــۆ ئـــەوەی بتوانـــن 
ـــداری  ـــاری ئی ـــتی كاروب ـــە ئاس ـــاڵ و ل ـــە كاری دەرەوەی م ل
و چالاكیـــی مەدەنـــی و سیاســـیش رۆڵـــی كاریگەریـــان 

هەبێـــت.«
رۆژنامەنـــووس زامـــدار ئەحمـــەد، ســـەرەتا بـــە پێویســـتی 
دەزانێـــت لەســـەر بنەماڵـــە و خێزانـــی تاكـــی كـــورد قســـە بـــكات 
و هـــاوكات دەڵێـــت: »بەداخـــەوە تائێســـتاش لـــە زۆربـــەی 
ناوچەكانـــی هەرێمـــی كوردســـتان ئـــەم مێنتەڵێتییـــە و ئـــەم 

هـــزرە هەرمـــاوە و تـــا ئێســـتاش جیـــاوازی لـــە نێـــوان كچـــان 
ـــان  ـــەك و ئافرەت ـــە ی ـــە پل ـــاوان هـــەر ب ـــدا دەكـــرێ و پی و كوڕان
بـــە پلـــە دوو دادەنرێـــن، پێویســـتە ئـــەو قۆناغـــە تێپەڕێنیـــن.« 
جەخـــت لـــەوەش كـــردەوە كـــە »بێگومـــان تاوەكـــو خێزانێكـــی 
ـــوڕ، چ  ـــەكان چ ك ـــێ، منداڵ ـــی نەب ـــگ بوون هۆشـــیار و زرن
كـــچ ناتوانـــن ئـــەو رۆڵ و نەخشـــەیان بـــۆ داهاتـــوو هەبێـــت.« 
پێشـــكەوتووەكانی  وڵاتـــە  ســـەیری  گوتیشـــی: »ئەگـــەر 
دنیـــا بكەیـــن، دەبینیـــن ئـــەوان ســـەدان ســـاڵە ئـــەو قۆناغەیـــان 
ــن  ــاڵ چەندیـ ــی سـ ــە درێژایـ ــاڵانە بـ ــەوان سـ ــدووە، ئـ تێپەڕانـ
خولـــی راهێنانـــی تایبـــەت بـــۆ منـــداڵان دەكەنـــەوە و ئایندەیـــان 
روونـــاك دەكـــەن. ئـــەوان كار لەســـەر ئـــەوە دەكـــەن كـــە تاكێكـــی 
بـــە رووداوەكان پێبەگەینـــن كـــە  هۆشـــیار و درك كـــردوو 
لانیكـــەم راســـت و چـــەچ و جـــوان و ناشـــیرین دۆســـت و 
دوژمـــن لەیەكتـــر جیابكاتـــەوە، چونكـــە منـــداڵان بونیادنـــەر 
و ئاینـــدەی وڵاتـــن، بۆیـــە دەكـــرێ تاكێـــك بێتـــە بەرهـــەم 
كـــە روانیـــن و دیـــدگای فـــراوان بێـــت و دنیـــا لـــە ســـووچی 
ــان  ــو جیهـ ــێ، بەڵكـ ــەوە نەبینـ ــەی خۆیـ ــەوە و گەڕەكەكـ ماڵـ
بـــە مانـــا فراوانەكـــەی ببینـــێ. دواجـــار پێویســـتە دایـــك 
ــت و  ــت بێـ ــان لادروسـ ــەو وەعیەیـ ــتایان ئـ ــاوك و مامۆسـ و بـ
ئایندەیەكـــی بـــاش بـــۆ منداڵـــەكان بونیـــاد بنێـــن، بەتایبـــەت 
بـــۆ كچـــان، چونكـــە وڵاتـــە دراوسێكانیشـــمان تاوەكـــو ئەمـــڕۆ 
بـــەو دەردەوە دەناڵێنـــن و جیاوازییەكـــی زۆر لـــە نێـــوان كـــوڕ و 
كچـــان دەكـــەن، بـــەڵام ناكـــرێ ئـــەوە لەبیـــر بكەیـــن كـــە كچـــان 
ـــەی  ـــان زۆر زۆرە، نموون ـــدرێ توانای ـــێ ب ـــان پ ئەگـــەر رێگەی
بەنازیـــر بۆتـــۆ كـــە خانمێكـــی بەتوانابـــوو لـــە وڵاتێكـــی 
پـــڕ كێشـــە توانـــی ئەركەكـــەی ســـەركەوتووانە راپەڕێنـــێ، 
ــەرگ  ــەڕووی مـ ــی رووبـ ــفزای توانـ ــە یوسـ ــا مەلالـ هەروەهـ
ببێتـــەوە بـــۆ بەدەســـتهێنانی ئامانجەكـــەی و لـــە جیهانـــدا نـــاو 
و ناوبانگێكـــی باشـــی هەیـــە، لـــە نـــاو كوردیشـــدا ئافرەتـــی 
ــە  ــت كـ ــان دەردەكەوێـ ــرەوە بۆمـ ــان زۆرە، لێـ ــوو و بوێرمـ لێهاتـ
كاریگـــەری و هـــاوكاری و پاڵپشـــتیی خێـــزان بـــۆ كـــچ 
زۆر پێویســـتە و ئـــەو خانمانـــەی گەیشـــتوونەتە ئامانـــج و 
مەبەســـتەكانیان و لەنـــاو كۆمەڵگـــەدا دیـــارن، بـــە دڵنیاییـــەوە 
خێـــزان و مامۆســـتاكانیان پاڵپشـــت و یارمەتیدەریـــان بـــوون، 
بۆیـــە توانیویانـــە بـــۆ خۆیـــان و بنەماڵـــە و نەتەوەكەیـــان 
كـــردەوە  دووپـــات  ئەوشـــی  تۆماربكـــەن.«  ســـەروەرییەك 
كـــە »ئێســـتا جیـــاواز لـــە رابـــردوو دەرفـــەت لەبارتـــرە بـــۆ 
و  عیلـــم  بـــە  دەوڵەمەندكردنیـــان  و  كچـــان  پێگەیاندنـــی 
مەعریفـــە، لـــە ئێســـتادا خولـــی جیـــاواز لەســـەر هەمـــوو 
شـــارەزا  وانەبێـــژی  و  پســـپۆڕ  لەسەردەســـتی  ئاســـتەكان 
ــە  ــوە، جگـ ــان بینیـ ــە دەرەوەی وڵات خولیـ ــە لـ ــەوە كـ كراونەتـ
بـــۆ  ئەكادیمـــی  ناوەنـــدی  و  ســـەنتەر  چەنـــدان  لـــەوەی 
ـــان  ـــە زم ـــە كاتێكـــدا ئەمڕۆك ـــەوە، ل ـــان كراونەت ـــی زم فێربوون
ــان  ــە قوتابیـ ــت. بۆیـ ــی زۆر گرنـــگ دادەنرێـ ــە فاكتەرێكـ بـ
بەگشـــتی و كچـــان بەتایبەتـــی دەبێـــت ئاســـانكارییان بـــۆ 
بكرێـــت بـــۆ ئـــەوەی لـــە پشـــووی هاویـــن ســـوود لـــەو ناوەندانـــە 
هـــەر ناوەندێكـــی فێـــركاری و مەشـــق و راهێنـــان وەربگـــرن. 

پێویستە حكومەت و ئێمەش وەك 
رێكخراو و سەنتەرەكان هەموو 
پێكەوە هەوڵ بدەین، توانای 
كچان بەرز بكەینەوە و خول 
و راهێنانیان بۆ بكەینەوە و 
چالاكی جوراوجوریان بۆ ئەنجام 
بدەین

دەبێت هەموو مرۆڤێك بۆ 
سەركەوتن لە گشت قۆناغەكانی 
ژیان هەڵگری دروشمی )نا 
بۆ بەفیڕۆدانی كات. بەڵێ 
بۆ ئایندەیەكی گەش( بێت، 
بەتایبەتی كچان بۆ ئەوەی 
بتوانن شان بە شانی كوڕان 
ئایندەیەكی گەشیان هەبێت

زۆر گرینگە كچە گوڵە 
جوانەكانمان بە دۆزینەوەی 
پەیوەندیی نێوان كات و 
بەدیهێنانی حەز و ئاواتەكانیان 
و وەبەرهێنانی تواناكانی خۆیان 
و بەفێڕۆنەدانی كات ئاشنا 
بكەین

تۆمەت هەڵبەستن و ناوزڕاندنی 
خانمانی كاندید ئیدانە دەكرێت

سووكایەتیكردن، ناوزڕاندن، تۆمەت هەڵبەستن و ساختەكاری لە دژی هەر كەس 
و لایەنێك، بە پێچەوانەی بەهاكانی مرۆڤایەتییە و لە هەموو كۆمەڵگەیدا رێپێدراو 
نییە و بە توندی ئیدانیە دەكرێت، لەگەڵ ئەوەشدا زۆر جار ئەو كردەوە نەشیاوانە 

لە حاڵەت دەردەچن و دەبن بە دیاردە، بەتایبەتی لە وڵاتانی دواكەوتوودا كە 
زیاتر لە دژی ئافرەتان ئەو تاوانانە ئەنجام دەدرێن، كە هەندێ جار 

تەنانەت كوشتنی ئافرەتیشی لێكەوتووەتەوە. تاوانی لەو جۆرە 
لە رووی شەرعییەوە بە گوناهی گەورە هەژمار دەكرێت و لە 

رووی یاساییەوە سزای قورسی هەیە، بەڵام هەندێ كەس 
بە ناوی ساختە و بە ئامانجی شكاندنی كەسایەتیی 

ئافرەتان لە تۆڕە كۆمەڵایەتییەكان كرداری وا 
قیزەون ئەنجام دەدەن، لە كاتی پڕوپاگەندەی 

هەڵبژاردنی ئەمجارەی كاندیدەكانی 
ئەنجومەنی نوێنەرانی عێراقیش چەندین 

حاڵەتی وا لە هەرێمی كوردستان و لە 
دژی خانمانی پاڵێوراو روویان دا. 

هەر لەوبارەیەوە بەشداربووانی 
ئەم راپۆرتەی گۆڤاری گوڵان 

راوبۆچوونی خۆیان دەخەنەڕوو. 

گوڵان: كۆمەڵایەتی

ــی  ــی ئەنجومەنـ ــم ئەندامـ ــار كەریـ ــەرەتا كۆسـ سـ
ـــەوە دەكات  ـــۆ ئ ـــا ب ـــان، هێم ـــاری خانم ـــاڵای كاروب ب
كـــە لەگـــەڵ دەســـتپێكی بانگەشـــەی هەڵبژاردنـــەكان 
ــاڵای هەڵبژاردنەكانـــی  ــیۆنی بـ ــەردانی كۆمیسـ سـ
عێراقیـــان لـــە هەرێمـــی كوردســـتان كـــردووە، بـــۆ 
لـــە  ئافرەتـــان  بەشـــداربوونی  رەوشـــی  ئـــەوەی 
دەنگـــدان و دۆخـــی كاندیدانـــی ژن لـــە ســـەر ئاســـتی 
هەرێـــم تاوتـــوێ بكـــەن. هـــاوكات دەڵێـــت: »لـــە ســـەر 
ـــوو،  ـــان هەب ـــی كاندیدم ـــم 146 ئافرەت ئاســـتی هەرێ
پێـــش هەمـــوو كارێـــك بـــە ئامانجـــی رێگـــری لـــە 
ــردەوە و ئیدانـــەی  ــان بڵاوكـ تەشـــهیر بەیاننامەیەكمـ
هـــەر جـــۆرە ناوزڕاندندێكمـــان كـــرد، پاشـــان لەگـــەڵ 
ســـەرۆكایەتیی داواكاری گشـــتی كۆبوونەوەیەكمـــان 
ـــە رووی  ـــە هەمـــان شـــێوە ل ئەنجـــام دا و ئەوانیـــش ب
ســـەرۆكایەتیی  وەك  بەیاننامەیەكیـــان  یاســـاییەوە 
داواشـــمان  كـــردەوەو  بـــاو  گشـــتی  داواكاری 
ــار بكرێـــت، بـــەڵام  ــێلكارییەك تۆمـ كـــرد هـــەر پێشـ
تـــا ئێســـتا هیـــچ ســـكاڵایەك تۆمـــار نەكـــراوە.« 
بـــۆ  »پێویســـتە  كـــە  كـــردەوە  لـــەوەش  جەختـــی 
بەرگرتـــن لـــەم دیاردەیـــە ســـەركردایەتیی حزبـــەكان 
خۆیـــان راســـتەوخۆ بەرنـــگاری ببنـــەوە، ئـــەوەش 
گەورەتریـــن كاریگـــەری دەبێـــت لـــە ســـەر كۆمەڵگـــە 
بـــۆ رێگەگرتـــن لـــەو دیـــاردە قیزەونـــە و رێگـــری لـــە 
دووبارەبوونـــەوەی دەكات.« گوتیشـــی: »تەنیـــا لـــە 
ــی  سوشـــیال میدیـــا بـــە نـــاوی خـــوارزراو و پەیجـ
نافەرمییـــەوە ئـــەو گرتـــە ڤیدیۆیـــی و وێنەیانـــە 
دروســـت دەكرێـــن و بـــاوی دەكەنـــەوە، بۆیـــە دەكرێـــت 
ـــەو  ـــتنی ئ لـــە رێگـــەی فەیســـبووكەوە داوای داخس
پەیـــج و ئەكاوتانـــە بكرێـــت، هەروەهـــا ئاسایشـــی 
كاری  شـــێوە  هەمـــان  بـــە  دەتوانـــن  پارێـــزگاكان 
جـــددی لەســـەر بكـــەن، هەتـــا ئـــەو جـــۆرە كەســـانە 
دەستنیشـــان بكرێـــن و بـــە ســـزای یاســـایی بگـــەن.
ـــژكاری پارتـــی دیموكراتـــی  عـــارف روشـــدی راوێ
كوردســـتان، رایوایـــە »ئـــەو هەڵســـوكەوتە نەشـــیاوە 
ـــەوە  ـــە ئافرەتـــان، هۆكارەكـــەی دەگەڕێت ـــەر ب بەرامب
ئاســـت  لـــە  نەرێنـــی  تێروانینـــی  زاڵبوونـــی  بـــۆ 
ئافرەتـــدا، هـــاوكات دەڵێـــت: »هێشـــتا توێژێكـــی 
ــرەت  ــزم ئافـ ــی نـ ــە چاویكـ ــە بـ ــەورەی كۆمەڵگـ گـ
ـــە  ـــكات، ك ـــند ب ـــەوە پەس ـــت ئ ـــە ناتوانێ ـــێ، وات دەبین
ـــت و  ـــە، ئەگـــەر بێ ـــاو لێهاتوویی ـــرەت خـــاوەن توان ئاف
ـــدا،  ـــە گـــەڵ رەگـــەزی بەرامبەری یەكســـان بكرێـــت ل
ــە زورێـــك  ــرەت دەتوانـــێ لـ ــدا ئافـ ــە واقیعـ بـــەڵام لـ
لـــە بوارەكانـــدا لـــە پیـــاو ســـەركەوتووتر بێـــت.« 
ـــەوە هێنـــاوە كـــە ئافرەتانـــی كوردســـتان  نموونەشـــی ب

بـــواری فێـــركاری، پزیشـــكی، بەڕێوەبـــردن،  لـــە 
تەنانـــەت لـــە كاركـــردن لـــە كێڵگـــە و كارگـــەكان 
و بگـــرە لـــە بوارەكانـــی ســـەربازی و ئاسایشیشـــدا 
توانیویانـــە پـــەل بهاوێـــژن بـــۆ كاركـــردن.« گوتیشـــی: 
»گرنگـــە بـــۆ نەهێشـــتنی ئـــەو هەڵســـوكەوتانە، 
ئافرەتـــان ســـڵ نەكەنـــەوە لـــە بەردەوامبوونیـــان لـــە 
كاركـــردن و كارە قیزەوەنەكانـــی كەســـانی نـــەزان 
رێگـــر نەبێـــت و نەبێتـــە لەمپـــەر لـــە بـــەردەم رێـــگای 
پێشـــكەوتنەكانیاندا، هەروەهـــا پێویســـتە داواكاری 
گشـــتی و دادگاكاكان هەمـــوو ئـــەو یاســـایانەی كـــە 
رێگـــرن لـــە چەوســـاندنەوەی ئافـــرەت كارا بكەنـــەوەو 
بـــە یاســـا مامەڵـــە لەگـــەڵ هـــەر پێشـــێلكارییەكی 
كۆمەڵایەتـــی، ئابـــووری و سیاســـی، بەرامبـــەر 
بـــە ئافرەتـــان بكرێـــت. رێكخراوەكانـــی تایبەتمەنـــد 
بـــە كاروبـــاری ئافرەتـــان دەبێـــت شـــێلگیرانە لـــە 
كێشـــە رەواكانـــی ئافرەتـــان پشـــتیوانی بكـــەن و لـــە 
ــۆ توندوتیـــژی  ــنوورێك بـ ــەوە سـ رێـــگای دادگاكانـ
ــە  ــا زور گرنگـ ــن. هەروەهـ ــەكان دابنێـ و زیادەڕووییـ
لـــە خوێندنگەكانـــدا مەســـەلەی مافـــی مـــرۆڤ 
بەگشـــتی و مەســـەلەی یەكســـانیخوازیی رەگـــەزی 
بەتایبەتـــی وەك بابەتێكـــی بنەڕەتـــی بخوێندرێـــت.«
لیژنـــە‌ی  كارگێـــڕی  محە‌مـــە‌د  تـــە‌رزە‌ 
ســـەبارەت  ئە‌كادیمییـــە‌كان،  ناوە‌نـــدە‌  ناوچـــە‌ی 
بـــە هەمـــان پـــرس دەڵێـــت: »نیـــوەی كۆمەڵگـــە 
ــتی  ــەروەردەی دەسـ ــی پـ ــەی تریشـ ــەو نیوەكـ ئافرەتـ
ئافرەتـــن.  مەزنـــەكان  مرۆڤـــە  كەواتـــا  ئافرەتـــە، 
لەهـــەر وڵات و كۆمەڵگەیەكیـــش بـــۆ تاكەكانـــی 
ـــە  ـــراون، ك ـــە دان ـــك یاســـا و پێوان كۆمەڵگـــە كۆمەڵێ
پێویســـتە پێیانـــەوە پابەندبـــن. لـــە ســـەرجەم ئایینـــە 
ـــدا  ـــە هـــەر وڵاتێكـــی گـــۆی زەوی ئاســـمانییەكان و ل
گرنگـــی بـــە مـــرۆڤ دراوە، دواجـــار ئافرەتیـــش 
هـــاوكات  پیـــاو.«  شـــانی  بـــە  شـــان  مرۆڤـــە 
ئامـــاژە بـــە وتەیەكـــی رۆژهەڵاتناســـی رووســـی 
)مینۆرســـكی( دەكات كـــە گوتوویەتـــی: »كـــورد 
لـــە هەمـــوو میللەتانـــی ئیســـامی و دراوســـێی 
خـــۆی لێبووردەتـــرە بەرامبـــەر ئافـــرەت«. هـــاوكات 
جەخـــت لـــەوە دەكاتـــەوە كـــە مانـــای لێبوردەیـــی 
بەرامبـــەر بـــە ئافـــرەت لـــە وتەكـــەی رۆژهەڵاتناســـی 
ــواری  ــرەت بـ ــە ئافـ ــووە كـ ــە بـ ــەو مانایـ رووســـی، بـ
رادەربڕینـــی هەبـــووە و پێگـــەی شایســـتەی خـــۆی 
ـــە گـــەڵ  ـــدراوە.« گوتیشـــی: »ئەگـــەر ئێســـتا ل پێ
ســـەدەی رابـــردوو بـــەراورد بكەیـــن، دەبینیـــن ئافـــرەت 
رۆڵێكـــی بەرچـــاوی هەیـــە لـــە نـــاو كۆمەڵگـــەدا، 
هۆكارێـــك،  چەنـــد  بـــۆ  دەگەڕێتـــەوە  ئەمـــەش 

لە سەر ئاستی هەرێم 146 
ئافرەتی كاندیدمان هەبوو، پێش 
هەموو كارێك بە ئامانجی رێگری 
لە تەشهیر بەیاننامەیەكمان 
بڵاوكردەوە و ئیدانەی هەر جۆرە 
ناوزڕاندندێكمان كرد

پێویستە بۆ بەرگرتن لەم 
دیاردەیە سەركردایەتیی 
حزبەكان خۆیان راستەوخۆ 
بەرنگاری ببنەوە، ئەوەش 
گەورەترین كاریگەری دەبێت لە 
سەر كۆمەڵگە بۆ رێگەگرتن لەو 
دیاردە قیزەونە و رێگری لە 
دووبارەبوونەوەی دەكات

تەنیا لە سوشیال میدیا بە 
ناوی خوارزراو و پەیجی 
نافەرمییەوە ئەو گرتە ڤیدیۆیی 
و وێنەیانە دروست دەكرێن و 
بڵاوی دەكەنەوە، بۆیە دەكرێت 
لە رێگەی فەیسبووكەوە داوای 
داخستنی ئەو پەیج و ئەكاوتانە 
بكرێت

ـــە دوای راپەڕینـــەوە  ـــەو ئازادییـــەی كـــە ل ـــە: ئ لەوان
هاتۆتەئـــاراوە، هەروەهـــا دەرچوونـــی چەنـــد یاســـایەك 
كـــە مـــاف بـــە ژنـــان دەدات بەشـــداری لـــە پرۆســـەی 
هەروەهـــا  بكـــەن.  دیموكراســـیدا  و  سیاســـی 
كۆمەڵگـــە  رۆشـــنبیریی  ئاســـتی  بەرزبوونـــەوەی 
بـــە شـــێوەیەكی گشـــتی. بۆیـــە دەكـــرێ بڵێیـــن: 
بەشـــداریی ئافرەتانـــی باشـــووری كوردســـتان لـــە 
نێـــو پرۆســـەی سیاســـی لـــە زۆرێـــك لـــە وڵاتانـــی 
عەرەبـــی و وڵاتانـــی دراوســـێ زیاتـــر و بەرچاوتـــرە. 
هێشـــتا لـــە هەنـــدێ وڵات تەنیـــا یـــەك ئافرەتیـــش 
ـــە  ـــەدی ناكـــرێ، كەچـــی ل ـــەكان ب ـــاو پەرلەمان ـــە ن ل
پەرلەمانـــی كوردســـتان رێـــژەی 30%ی بـــۆ ئافـــرەت 
تەرخـــان كـــراوە، لـــە ئاســـتی ســـەركردایەتیی حزبـــە 
كوردســـتانییەكانیش رێژەیەكـــی بـــاش لـــە ئافـــرەت 
هەیـــە. بـــەڵام لەگـــەڵ هەمـــوو ئـــەو پێشـــكەوتنانە 
هێشـــتا بەشـــداریی ئافـــرەت لـــە ناوەنـــدە سیاســـییەكان 
ـــە،  ـــاردان وەك پێویســـت نیی ـــی بڕی ـــدە باڵاكان و ناوەن
ئەمـــەش هۆكارێكـــی لەپشـــتە، ئەویـــش ئەوەیـــە 
كـــە هەمـــوو حزبـــە كوردســـتانییەكان لـــە پەیـــڕەو و 
پڕۆگرامـــی خۆیانـــدا بایەخێكـــی زۆر بـــە ژنـــان 
دەدەن، بـــەڵام لـــە رووی پراكتیكییـــەوە جێبەجێـــی 
ـــوردەواری  ـــە كۆمەڵگـــەی ك ـــەوەش ل ـــا ل ـــەن. جی ناك
رۆژهەڵاتـــی  كۆمەڵگـــەی  لـــە  بەشـــێكە  كـــە 
رێگـــر  فاكتەرێـــك  لـــە  زیاتـــر  بۆیـــە  ناوەڕاســـت، 
ــان  ــاوی خۆیـ ــی بەرچـ ــان رۆڵـ ــەوەی ئافرەتـ ــووە لـ بـ
ـــا ئێســـتاش  ـــڕن. ت ـــە سیاســـەت و كۆمەڵگـــەدا بگێ ل
كەلتـــوور و داب و نەریـــت كاریگەرییەكـــی زۆری 
لەســـەر تێڕوانیـــن و بیركردنـــەوەی تاكـــی كـــورد 
هەیـــە و هێشـــتا بـــە چـــاوی مرۆڤێكـــی خـــاوەن 
ناكـــرێ،  ئافـــرەت  تەماشـــای  شایســـتە  و  مـــاف 
خـــودی ئافرەتانیـــش بـــێ كەموكـــوڕی نیـــن، هێشـــتا 
نـــاو  نەهاتۆتـــە  پێویســـت  وەك  كـــورد  ئافرەتـــی 
مەیدانـــی سیاســـەت و ئەوەشـــی هاتـــووە بـــە تـــرس 
و نیگەرانییـــەوە هاتۆتـــە نـــاو پرۆســـەی سیاســـەت، 
ـــژاردن،  ـــە هەڵب ـــە ل ـــی هەی ئافـــرەت نیـــوەی دەنگەكان
ــەكان  ــە هەڵبژاردنـ ــا لـ ــە كۆتـ ــەر بـ ــتا هـ بـــەڵام هێشـ
ـــۆ  ـــت ب ـــد دەســـت ناكەوێ ـــار كاندی ـــەردەكەون، زۆرج س
ئافرەتـــان  وایـــە  خولەكانـــی هەڵبـــژاردن. مانـــای 
خۆشـــیان ئـــەو ئامادەییەیـــان تێـــدا نییـــە و هـــاوكاری 

ــەن.«  ــر ناكـ یەكتـ
ئـــەو خاتوونـــە هەڵســـوورە سیاســـییە پێداگـــری 
ــێوازی  ــن شـ ــە چەندیـ ــە »بـ ــەوە دەكات كـ ــەر ئـ لەسـ
ئافـــرەت  بـــە  دەرهـــەق  توندوتیـــژی  جۆراوجـــۆر 
دەكرێـــت، بۆیـــە دەبێـــت چاودێـــری و پاراســـتنی مـــاف 

و مافدارییـــان زیاتـــر لەبەرچـــاو بگیرێـــت، چونكـــە 
ئافـــرەت  دەرونییەتـــی  و  كەرامـــەت  پاراســـتنی 
ــنوورێك و  ــت سـ ــایە و دەبێـ ــەت و یاسـ ــی دەوڵـ ئەركـ
بـــۆ شـــكاندنی پیرۆزیـــی هـــەر ئافرەتێـــك دابنرێـــت.« 
ســـەبارەت بـــەو دیـــاردە ناشارســـتانییەش لـــە كـــە 
ـــم  ـــدی خان ـــە دژی كاندی ـــدا ل بانگەشـــەی هەڵبژاردن
ـــاو كۆمەڵگـــەی كـــوردی  ئەنجـــام درا، دەڵێـــت: »لەن
دیاردەیەكـــی بـــاو هەیـــە كـــە زۆر بـــە زەقـــی هەســـتی 
دەیبینێـــت،  ئاشـــكرا  بـــە  خەڵكـــی  و  پێدەكرێـــت 
ـــە  ـــش ئەوەی ـــی بانگەشـــەدا، ئەوی ـــە كات ـــی ل بەتایبەت
كـــە هەمیشـــە بـــۆ پێگەیاندنـــی كەســـێك، هەوڵـــی 
شـــكاندنی كەســـێكی دیكـــە دەدرێـــت. بەداخـــەوە 
ـــج،  ـــە ئامان ـــر دەكرێن ـــدە ئافرەتەكانیشـــمان زیات كاندی
چونكـــە وشـــیاریی تـــاك و كۆمەڵگـــە نەگەیشـــتۆتە 
نەكـــردووە.«  تەشـــەنەی  و  بـــاڵا  ئاســـتێكی 
لەپێنـــاو  ئافـــرەت  »شـــكاندنی  گوتیشـــی: 
بەدەســـتهێنانی دەنـــگ، ئەمـــە جگـــە لـــەوەی مایـــەی 
بێدەســـەڵاتی و قبـــووڵ نەكردنـــی دیموكراســـی و 
ـــە  هاوبەشـــیی ئافرەتـــە لەكایـــەی سیاســـیدا، دوورە ل
ـــە جـــددی  هەمـــوو بەهایەكـــی ئەخلاقـــی و دەبێـــت ب
ـــی  ـــك لەكات ـــوو كاندیدێ ـــت. هەم ـــێ بكرێ رێگـــری ل
هەڵبژاردنـــدا بـــە متمانـــەی تـــەواو دەیـــەوێ توانـــای 
ـــە خزمەتكـــردن و ئـــەو ئـــەرك و  خـــۆی بســـەلمێنێ ل
ــە  ــە ئەســـتۆی، گرنگـ ــیاریەتییەی دەكەوێتـ بەرپرسـ
ـــن  ـــە بەڵێ ـــە پێـــی قەناعەتـــی خـــۆی ب دەنگدەریـــش ب
و توانـــای ئـــەم كاندیدانـــە بڕیـــار بـــدات. ئیشـــی ئێمـــە 
وەك دەنگـــدەر خوێندنەوەیەكـــی دروســـتە بـــۆ ئـــەو 
ـــە  ـــكات، ك ـــە ب ـــی ئێم ـــەوێ نوێنەرایەت ـــزەی دەی بەڕێ
چـــۆن دەتوانـــێ بەرگـــری لـــە مـــاف و داخوازیـــی 
لەبـــری  بەداخـــەوە  بـــەڵام  بـــكات؟  میللـــەت 
ــی  ــەوان و خوێندنەوەیەكـ ــی ئـ ــەنگاندنی رۆڵـ هەڵسـ
واقیعییانـــە تـــا تەواوبوونـــی بانگەشـــەی هەڵبـــژاردن، 
بـــەردەوام بێڕێـــزی و ســـووكایەتی بـــە كاندیـــد و 
لیســـت و قـــەوارە سیاســـییەكان دەكرێـــت. دڵنیـــام بـــە 
بێڕێزیكـــردن بەرامبـــەر یەكتـــر و شـــكاندی كەســـێك، 
ـــێ بگەیەنیـــن. ئامانجـــی ئێمـــە  ناتوانیـــن كەســـێك پ
ــە  ــاف و داواكارییەكانمانـ ــتی مـ ــكاندنی بەربەسـ شـ
بـــە لێهاتوویـــی و شـــارەزایی و بـــە بەهێزیـــی ئـــەو 
كەســـەی كـــە نوێنەرایەتـــی ئێمـــە دەكات، نـــەك 
چەواشـــەكردن و خۆڵكردنـــە چـــاوی خەڵـــك لـــە پێنـــاو 
بەدەســـتهێنانی بەرژەوەندیـــی تایبـــەت. بۆیـــە ئێمـــەی 
ـــا  ـــن هەت ـــی زۆر جـــددی بدەی ـــت هەوڵ ـــش دەبێ كوردی
بتوانیـــن نموونەیەكـــی جـــوان لـــە بانگەشـــەكانی 

ــن.« ــان بدەیـ ــانی جیهـ ــژاردن پێشـ هەڵبـ

 ئاسایشی پارێزگاكان دەتوانن 
بە هەمان شێوە كاری جددی 

لەسەر بكەن، هەتا ئەو جۆرە 
كەسانە دەستنیشان بكرێن و بە 

سزای یاسایی بگەن

شكاندنی ئافرەت لەپێناو 
بەدەستهێنانی دەنگ، ئەمە جگە 

لەوەی مایەی بێدەسەڵاتی و 
قبووڵ نەكردنی دیموكراسی و 
هاوبەشیی ئافرەتە لەكایەی 
سیاسیدا، دوورە لە هەموو 

بەهایەكی ئەخلاقی و دەبێت بە 
جددی رێگری لێ بكرێت

تا ئێستاش كەلتوور و داب و 
نەریت كاریگەرییەكی زۆری لە 
سەر تێڕوانین و بیركردنەوەی 
تاكی كورد هەیە و هێشتا بە 
چاوی مرۆڤێكی خاوەن ماف و 

شایستە تەماشای ئافرەت ناكرێ


